
Хуш киләсең, яңа ел!





Хуш киләсең, әйдүк, яңа елым,


Урының синең илем түрендә.


Җиңелаяк белән кил син безгә,


Ныклап бас син туган җиремә!








     Хуш киләсең яңа 2017 ел! Әйдә түрдән уз Кызыл әтәч еле. Безнең Олы Мишә мәктәбендә дә бу бәйрәм шаулап-гөрләп үтеп китте. Кичәне мәктәп директоры Айнур Солтан улы Сафин  Яңа ел белән котлап ачып җибәрде. Матур итеп бизәлгән чыршы һәм зал, балаларның бәйрәмчә шат авазлары, матур кием-костюмнары, иң мөһиме – укучылар  әзерләгән гаҗәеп матур чара берәүне дә  битараф калдырмады. Бәйрәмгә әти-әниләр дә бик күп килгән иде. 


     Бәйрәмдә Кыш бабай да Кар кызы да көтеп алган кунак иде. Убырлы карчык, Маймыл,  һәм башка әкият геройлары булып киенгән персонажлар бәйрәмне тагын да бизәде. 


Яңа ел бәйрәмендә “Мистер Кыш бабай”  конкурсы игълан ителгән иде. Бу конкурсларда барлык Кыш бабайларыбыз да да үзләренең осталыкларын күрсәтергә тырыштылар.  Матур сынауда, дуслык җиңеп чыкты.








Ява карлар...





Ява карлар, яңа карлар – 


Кышның ак гөлләре.


Якты булсын, ап-ак булсын


Илемнең гкөннәре.


Ишетелеп торсын җирдә


Балалар көлгәне...


Р. Миңнуллин











Әдәби-эстетик  тәрбия               айлыгы





Тамчы-тамчы яңалык...





•1 декабрьдән  “Яхшылык эшлә!”  акциясе башланды. Бу  акция  кысаларында план нигезендә төрле чаралар үткәрелә. “Йөрәктән-йөрәккә”  һ.б. темаларга сыйныф сәгатьләре уздырыла. 2 декабрь көнне укучыларыбыз район күләмендә үткәрелгән бәйрәмдә катнашып кайттылар


   Республикада Сафиуллина А.И. “Бала хокукларын яклау ” форумында булып кайтты.


   Мәктәбебезнең Тимурчылар командасы изгелек эшләүләрен дәвам итәләр





СПИДка каршы торыйк!


		


Ел саен 1 декабрь көнне СПИД ка каршы Бөтендөнья көрәш көне билгеләп үтелә. Ул планета төбәкләре буенча таралуын дәвам итүче ВИЧ-инфекциягә каршы көрәшне ныгытуга хезмәт итә. Эпидемия башыннан 30 ел эчендә СПИД 25 миллионнан артык гомерне алып киткән, 60 миллионнан артык кеше ВИЧ белән йогышланган, 16 миллион бала ата-анасыз калган. Әлегә кадәр бу вирусны көн саен 7 меңнән артык кеше йоктыра.


         Бөтендөнья СПИД ка каршы көрәш көнен үткәрүгә багышланган чаралар кысаларында безнең Олы Мишә мәктәбендә төрле чаралар узды. СПИД  чиренең кешелек дөньясы өчен нинди куркыныч янавы, ХХI гасыр чумасы икәнен билгеләп үтелде. Безнең сәламәт киләчәк үзебезнең кулларда булуын онытмыйк, дусларым!





Шакурова Фирүзә


10 сыйныф укучысы

Яңа ел күренешләре...   





Сак булыйк – Грипп!


Гриппны гадәти генә суык тию дип карарга гадәтләнгәнбез. Ә тирәнрәк карасаң бу ала түгел икән бит, ул  – куркыныч чир.Ул вирус аша йога. Вирусларны ныклап хәлсезлек тоелмаган, чирне җиңелчә үткәреп йөргән авырулар тарата. Грипп белән чирләүче әйләнә-тирәдәгеләрне сөйләшкәндә, йөткергәндә, төчкергәндә һавага төкерек, төчкерек тамчылары белән вирус таратып зарарлый. Грипп авыруын йоктырмас өчен, иң беренче чиратта, иммун системагызны ныгыту кирәк. Витаминнар күбрәк ашагыз. Шулай ук салкында юка киенеп йөрүдән, туңудан сакланыгыз. Салкын тидермәгез. Авыру янына битлек киеп керегез.


 	Авырып китүчегә күп ите сыеклык эчертергә, ютәлләгәндә һәм төчкергәндә авыз-борыныгызны бер тапкыр кулланучы кулъяулыклар белән каплагыз, аннары аларны юк итегез.Онытмагыз, инфекцияне кисәтү өчен табыныгыз бал, карлыган вареньесы, сарымсак, суган, лимон, җиләк-җимеш, тозлы кәбестә кебек ризыкларга бай булырга тиеш, дип киңәшләрен бирә авылыбызның  фельдшеры – Галимова Люция Муса кызы.                                                                          Баширова Чулпан


9 сыйныф укучысы

          Кыш





“Кыш җитте”- дип, сөене-шеп


Тауга бара балалар.


Кошлар кебек бер- бер артлы


Таудан чана шуалар. 





 Саф һавада уйнау рәхәт.


Шатлык бирә күңелгә.


Кыш рәхәтен белеп ка-лыйк,


Кил дустым, әйдә, син дә.





Фатхуллина Зәлия 


1 сыйныф укучысы

Кунакка көтәбез –канатлы дусларыбыз!  





  Салкын кыш айларында кечкенә дусларыбызны да онытмыйбыз. Сыйныфташларыбыз белән бергәләшеп аларга оялар ясап, җимнәр салып кошларны сыйлыйбыз.  Алар да безнең күчтәнәчләрне бик яраттылар. Кызыл түшләр, чыпчыклар, хаттз саесканнар да икмәк, ипи валчыкларыннан авыш итәргә дип кечкенә өйчекләргә килеп, кунак булып китәләр.





Исәнме, Кыш бабай!





   Тиздән, бик тиздән Яңа ел килеп җитәр. Кыш бабай, мин сиңа сәламәтлек, шатлык телим. Син бит хыялларны чынга ашырырга булышасың, шуңа  мин сине яратам!


   Яңа елда мин синнән матур һәм яхшы бүләкләр көтеп калам. Ә иң мөһиме минем әти-әнием, туганнарым, дусларым сау-сәламәт булсыннар!


   Кыш бабай, син бик соң килмә инде, ярыймы. Мин сине бик зарыгып көтәм.





Илхан Гильманов


1 сыйныф укучысы

















“Тимурчылар” ярдәмгә ашыга!”








       Декабрь ае азакларында, ниһаять, кыш үзенекен итә башлады. Берничә көн котырган буран юлларны, хаттә каралты кураларны  тигезләп тә китте.





Өлкәннәребезгә, карт-карчыкларга мәктәбебездә оешкан Тимурчыларыбыз ярдәмгә ашыкты. 8нче һәм 10 сыйныф укучылары кулларына көрәк тотып, Олы Мишә авылы җирлегендә көн күрүче, 9 дистәсен ваклаган Хәдичә әбигә бардылар. “Бер”  дигәнче капка төпләрен, ишек алларын  ялт иттереп көрәп  тә куйдылар. Егетләр кар көрәгән арада, кызларыбыз тиз генә йөгереп  кибеткә барып ипи дә алып кайтырга өлгерделәр. 


Хәдичә әби зур рәхмәтләр әйтеп озатып калды үзебезне.


 Бу эшләр - зур батырлыклар түгел. Әмма шулай да, изгелек эшләү рәхәт икән!





Гайнуллина Йолдыз


8 сыйныф укучысы

� INCLUDEPICTURE  "C:\\Users\\Admin\\Desktop\\2329.gif" \* MERGEFORMATINET ���КЫЗЫК – МЫЗЫК


- Азат , минем компьютерым эшләми. �- Анда бер зур төймә бар, аңа басып карадыңмы? �- Әйе, барыбер эшләми. �- Розеткага тыкканмы? �- Белмим, хәзер шырпы кабызам да карыйм. �- Ә шырпы нигә? �- Бездә утны сүндерделәр бит әле...





    Котлыйбыз!


Мухаметова Рузалия Хатип кызын һәм Хазиева Айгөл Якуп кызларын Туган көннәре белән котлыйбыз! Һәр кар бөртеге саен бәхет яусын Сезгә!





Яңа ел белән!





           Җир өстенә аклык-пакьлек алып килгән Яңа ел бәйрәме белән котлыйбыз! Киләсе елның 365 көне дә бәхет-шатлык кына китерсен. Аткан таңнарның барысы да алсу, тормыш юлларызда шатлыклы очрашу-лар, бәхетле елмаюлар, куанычлы мизгелләр күп булсын! Яңа ел җилләре саулыкларыгызга ныклык, өегезгә иминлек, җаннарыгызга нур, күңелләрегезгә якты илаhи рәхәтлек алып килсен. 


Әкрен генә йомшак карлар ява,


Күңелләргә шатлык моң салып.


Яңа елда бәхет, шатлык килсен


Кышкы бураннарга уралып!


Күңелләрдә шатлык ташып торсын,


Сагышларга урын калмасын!


Ходай кайгылардан сакласын!

